Ole ateda lakawa

Lii Ege-ate ta barada ka-abu keju Jurata
Seri 1a



Pa-bugera-waiwe

Ngihige'nne jurata tutuna-ge Maraba Yesus.
Dadi naranewe tutuna i Yesus
bana-patagaha ata kalawara.
Nayii payaa ta ata pata rata.
Yesus na-panua jalana ata buta.
Rade naranewe papede-yi wali ta
Jurata Katengu-na.

Ba beka pakeju-we'nne jurata,
parapa-ge kejuwe jurata duuge.
Nimi jurata-lage padau parapa-di
naranewe tutuna Maraba Yesus.



1. Yesus na-pamaringi-yi lakawa

Hadaka, dadi ata ka-maranga-na lakawa

ta barana i Yesus.

Da-kamadi-ge, kana-sembaya-di i Yesus,
kana-bijala-di lima ta panu marada-da,
kana-pamaringi-yi.

Bolo ana pakodo palole-na i Yesus da-heridi.
Linadi ana pakodo palole-na i Yesus,
"Pahaidi rada lakawa kadamai ta baragu,

ila mi-heri-kadi.



Oro ata ka-tauda-da-pona rade lakawa
ka-madamu-ge, ‘

ba i Ala ka-pareha-yi.”

Na-bijala-di lima i Yesus

ta panu marada-da rada lakawa mono
na-pamaringi-yi.

Ba na-be pa-miringi-yi rada lakawa-ge
kako-nage i Yesus.

Mat. 19:13-15




2. Yesus na-patagaha ata buta

Hadaka napane i Yesus ta panu iha wu
lete dokuna, nangodo. |

Buta taka ata kamai ta barana,

mono da-ngidiyi ata ka-kaliku,

kamoro, ka-kabeko, ka-kabanga

mono dabute-dumo ata kalawara.
Da-bijala-yi rada ata kalawara

ta bara koko leduna i Yesus.






3. Bebe ka-jalora

Hadaka, i Yesus na-matutra ta ata,

"Aga lina-dawe pa-pangada-mu?

Agawe raka parina iha wu ata

kamangu bebena ngahu

ba na-jalora-ka wu wali ta olena'?”
Na-baleha dauwe i Yesus,

"Nada ata enga ijaka-nadi rada wade bebena
manyapa ta panu letena,

mono nakako mayega-ni nada bebena ka-Jalora

Ba najamu-kaduyi nada bebe ka-Janra
rehi na-ege-dapowe atena
dubu ege-ate dangana-di rada

kabani-diha kabulu kabani-diha bebe ai ka-jalora.
Na-palodo-ge i Yesus,
"Tauda jalana Amamu ta sorga wale nabaima-ge

languka wuka ata ka-jalora.” |
Mat. 18 :12-14



4. Yesus na-patagaha-yi wu ata moro

Hadaka, i Yesus nadiki ta batu parona
na-maranga-di ana pakodo palole-na.
Da-ngidiyi wu ata moro neda ta i Yesus.
Da-karaiwe ka na-patagaha-yi i Yesus nada ata
moro Yesus na-hamano-nani limana nada ata
moro mono na-hamadi-yi hiina wali ta parona.
Yesus na-ora-nani we tarumi matana nada ata,
mono na-kanuka-yi,

"Dabe-ge tauna paetamu?”



Nada ata moro natoro ta aro, mono linage,
”"Ngo, gueta-wa ata, bolo mera pu yayu
kakako-damuyi ba-gueta-yi.”
Na-hamano-pi nadi matana i Yesus.

Nada ata naeta taka hinguna-ge.

Matana na-tagaha-yi, mono naeta hira dabawe.
Na palewa-yi i Yesus, |
"lla muhaga-pika ta parona.”
Na-palewa-yi nada ata haga
pakita-na ta umana.
Mrk. 8:22-26



5. Yesus nayidi payaa pata rata ata

Hadaka, tamra pa-tagaha-na ata buta

i Yesus ta ngabera lete dokuna.
Na-kamaika-di ana pakodo palole-na,

linadi,

"Na-marabeha-we ategu ba gueta-yi rade
ata buta, |
tauda lado-bedage ba dadokuga,

mono dukadi payaa-da batauge

wale gu-aumawa pahaidi ba-dakako kalaba,
oro da-kareba larapo-lage.



Ana pakodo palole-na i Yesus da-matutra ta
barana, | |

"Marau dahingu-dage wali ta parona.

Aga lidada ba-da mayega-na payaa
pa-habokta waidadi ata katauna butana?”
Na-kanuka-yi i Yesus, |

"Pira taudi payaa kadana ta barami?”

"Pitu kabolo-di kababa,” lidage.

“"mono da-walidi liwuta ana kaboko.”

Yesus na-palewa-yi ngodo rada ata buta.
Nangala-yi i Yesus rada kababa kapitu kabolona,

mono rada kaboko,

na-pamanuta-yi i Ala,

mono na-hi-hibiyi rada kababa.

Be, ka-nayida-di ana pakodo palole-na.
Dabawe-yi rada payaa ta ata buta.
Padukawe boktada badayaa-daba.

Ana pakodo palole-na i Yesus

ba dakaha-yi rada kababa mono kaboko karehi,
‘nabanu-podi pitu habura.

Nyi rada kayaa pata ratayi kabani,

wale yapu-madi lawai mono lakawa.

: Mat. 15 : 32 -39

6. Yesus na-patagaha-yi wu ata katobu

lha lado i Yesus na-panuana ata

wali ta panu lete dokuna.

Ba nabe pa-panuana ata

naburu i Yesus wali ta panu lete dokuna,
mono nabuta ata ka-dokuni.

Wu ata katobu amini karada ta arona i Yesus,
linage,

" Ama, bamu-au-kaduwu ama,
mu-makaga pa-patagaha-wa.”
Na-pajola-na limana i Yesus,

mono na-wodaha-yi nada ata.

‘Gukabu-atege rayige™ linani,
"tagaha-wuge!”
Nyi-nyida mewawe-ge ba nalaiwe padiha-na
nada ata,
tagaha-nagege.
Nyi-kalina-ni i Yesus:
"Patowu, ila dahingu-kana padau dulkamu-ge
bolo kakowu pakita-na ta rato, kana-pareha-wu.
' Belage ka-mungidi-wu maraka, dokuge
pareha-na i Musa ta Jurata Katengu-na.
Nyidawe pa-pahira waiwe ta ata
ba-tagaha-muge.”
Mat. 8:1-4

7. Amaha kaka kabunga

lha lado, i Yesus na-kanuka-yi ata buta,
"Agawe paraina wu lawai,

kamangu amaha kakana kabulu bala.

Iha lado, ba nyibunga-na wala @maha-na

ta padau ka-kapagita-na?”

Na-baleha dauwe i Yesus,

"Nada lawai enga parewo-nage lati-wena,
na-habowe umana,

mono na-hamatara-ni ba na-mayega-ni

nada amaha-na kabunga, kaha ba-najamu-yi

Ba nabe pa-koleni nada amaha kakana kabunga,
enga kamaika-nadi olena
mono bara umana, lopo enga linage nada lawai,
"Maida ka-daraya rame! Na-egewe ategu,
oro ba- gukole haga-duni nada amaha-gu
kabunga |
"Tauda jalage, malaikat- malalkat -na Maraba Ala,
enga egenl ateda, wu ata jala, ba nyuara -kanadi

jalana.”
Luk.15:8-10

Pa-kanuka-na

1. Yesus na-pamaringi-yi lakawa

a. Aha rada lakawa ma-dangidi-yi ta barana i
Yesus?

b. (Palodo-ge ’'nne panewe)
Bolo ana pakodo palole-na i Yesus ............. -di.

c. Aga linada-po nada ata ‘ka-madamu-ge ba i Ala
ka-pareha-yi?

2. Yesus na-patagaha ata buta

a. Takiyi duda ata kalawara pangidi ta barana i Yesus.

b. Aga lmada -we ateda rada ata ba-daeta-yi i Yesus baha

’ patégaha -yi ata kalawara?

c. Agawe paraida ata buta ba daeta-yi i Yesus ba
na-patagaha ata kalawara?

3. Bebe ka-jalora

a. Piradi bebe kabunga?
b. Aha ma nabunga nada bebe?
c. “Tauda jilage Amamu ......... wale nabaimage .........

4. Yesus na-patagaha-yi wu ata moro

a. Hadaka, i Yesus nadikita ......... maranga-di ana pakoéo
palole-na.

b. Nada ata moro ba namai ta barana i Yesus, karaina-ge
ka- patégaha -yi?

C.

Agawe pa-papalewa-nani i Yesus ba nabe pa-patagaha-nadi
matana?

5. Yesus nayidi payaa pata rata ata

a.

b.

C.

”’Na-marabeha-we ategu ba guetayi ......... .bepa......
ba dadoku-ga.

Ka dana ta barada ......... kabolo kababa mono .........
pedfkaboko.

Kababa mono kaboko karehi ......... habura kabanu-na.

6. Yesus na-patagaha-yi wu ata katobu

a.

Aga pakarai-na nada ata katobu ta barana i Yesus?

b. Agawe parai-nani i Yesus nada ata katobu?

C.

Linage i Yesus, “Patowu, ............. dulkamu-ge
............. Ngidiwu maraka, pa-pahira-waiwe.

7. Amaha kaka kabunga

a.

b.

C.

Dani wu lawai kamangu:

(a) Wala amaha kaka

(b) kabulu bala amaha kaka

Nabunga-yi ta barana nada lawai:

(a) wala amaha kaka

(b) lima bala amaha kaka

Ba najara-kadi jalana wu ata, maka i Ala:
(a) ege-ate

(b) mayila ate.

Baleha-di

Yesus na-pamaringi-yi lakawa

a. Kabu atege kana-pamaringi-yi i Yesus.
b. Da-heridi.
c. Katauda-dana lakawa.

. Yesus na-pétégaha ata buta

a. Ata ka-kaliku, kamoro, ka-kabeko,
ka-kabanga.

b. Hangatara.

c. Hadi daikayi i Mori.

. Bebe ka-jalora

a. Wuyi.

b. Jalora-nage.

c. tasorga; wu waikana ka-jalora.

Yesus na-patagaha-yi wu ata moro

a. Ta batu parona.
b. Ngo.
c. Ila hilu hagaka ta parona.

Yesus nayidi payaa pata rata ata

a. Ata buta; tau_c!a,lédo.
b. Pitu, liwta.
c. Pitu.



6. Yesus na-patdgaha-yi wu ata katobu
a. Na-karaiwe patagaha-yi.

b. Na-wodaha-yi i Yesus nada ata, tagaha-nage.

c. — ilazlahingu-kana.

c. — ba-tagaha-muge
7. Amaha kaka kabunga

a. (b).

b. (a).

c. (a).

19



